
JARRI UNIBERTSITATEEN  LOGOAK

LANKIDETZA HITZARMENA, UNIVERSIDAD DEL PAÍS VASCO/EUSKAL HERRIKO UNIBERTSITATEAREN ETA (unibertsitatearen izena) UNIBERTSITATEAREN ARTEKOA, (masterraren izena) UNIBERTSITATE MASTER OFIZIALA BATERA ANTOLATZEKO ETA EMATEKO
BILDUTA
Alde batetik, Miren Nekane Balluerka Lasa andrea, Universidad del País Vasco/Euskal Herriko Unibertsitateko (aurrerantzean, UPV/EHU) errektorea, haren izenean eta ordezkari gisa, apirilaren 12ko 4/2007 lege organikoak aldatutako Unibertsitateei buruzko abenduaren 21eko 6/2001 Lege Organikoak (ULO) 20.1 artikuluan eta otsailaren 15eko 17/2011 Dekretuaren bidez onartutako UPV/EHUren Estatutuek (2011ko otsailaren 24ko EHAA) 148. artikuluan xedatutako eskumenak erabilita.
Bestetik, (izen-abizenak) jaun/andrea, (unibertsitatearen izena) unibertsitateko (kargua), aurrerantzean (unibertsitatearen laburdura edo siglak), haren izenean eta legezko ordezkari gisa, (kasuan kasuko unibertsitate egiturari buruz indarrean den arautegia aipatu) eman zaizkion eskumenak baliaturik.
Bestetik, (izen-abizenak) jaun/andrea, (unibertsitatearen izena) unibertsitateko (kargua), aurrerantzean (unibertsitatearen laburdura edo siglak), haren izenean eta legezko ordezkari gisa, (kasuan kasuko unibertsitate egiturari buruz indarrean den arautegia aipatu) eman zaizkion eskumenak baliaturik.
ADIERAZTEN DUTE
LEHENENGOA.-
Aldeek oinarrizko lankidetza hitzarmen bat izenpetu zuten____(e)ko _______ren ____(e)(a)n, non bien arteko lankidetzarako ildo nagusiak finkatu baitzituzten elkarren intereseko programak martxan jartzeko irakaskuntza, ikerketa eta kultura difusioaren arloan. (EZABATU APLIKAGARRIA EZ BADA)
BIGARRENA.- 
Unibertsitateko ikasketa ofizialak antolatzen dituen urriaren 29ko 1393/2007 EDk (uztailaren 2ko 861/2010 EDk aldatutakoa) 3. artikuluaren 4. atalean zehazten duenaren arabera, unibertsitateek, estatuko nahiz atzerriko unibertsitateekin hitzarmenak eginda, unibertsitate master titulu ofizial bakarra lortzeko ikasketak antolatu ahal izango dituzte batera. Horrelakoetan, ikasketa planari hitzarmena erantsi beharko zaio.
HIRUGARRENA.-
Hitzarmen honetako unibertsitate partaide bakoitzean unibertsitate masterrak onartzeko indarrean diren arautegi eta prozedurekin bat etorrita eta haien autonomiaren babesean, partaideek irizten diote bat datorrela erakundeen helburuekin unibertsitateen arteko harremanak finkatzea, aipatutako ikasketak batera antolatu, garatu eta ezartzeko.
Aurretik esandakoak kontuan hartuta, alde biek hitzarmen hau sinatzeko beharrezkoa den lege ahalmena aitortzen diote elkarri, jarraian adierazitako klausulen arabera.
KLAUSULAK
Lehena.- 
Helburua
Erakunde partaideek, eskubide eta betebeharretan berdinak izanik, (masterraren izena) unibertsitate masterra antolatzea.
Bigarrena.- 
Organo arduradunak 
Erakunde bakoitzean unibertsitate masterreko ikasketak antolatzeko eta garatzeko organo arduradunak honako hauek izango dira:
· UPV/EHUn, ……………….. saila/institutua. Master eta Doktorego Eskola arduratuko da programaren plangintzaz, koordinazioaz eta gestioaz.
· (unibertsitatearen izena) unibertsitatean, (organo arduradunaren izena) izango da arduraduna. 
Hirugarrena.-
Koordinazioa eta Unibertsitate Arteko Batzorde Akademikoa
Hitzarmen honen xede den unibertsitate masterreko titulu ofiziala lortzera bideratutako ikasketak erakunde partaide bakoitzeko arduradunek koordinatuko dituzte, justifikatzeko memorian ageri denaren arabera.
Erakunde bakoitzaren unibertsitate masterraren arduradunek Unibertsitate Arteko Batzorde Akademiko parekide bat osatuko dute, ikasketak gainbegiratzeko eta eguneratzeko, eta haren eginkizuna izango da ere hobekuntzak proposatzea erakunde bakoitzeko unibertsitate masterraren organo proposatzaileei eta arduradunei, etorkizuneko edizioei begira.
Unibertsitate masterra (unibertsitatearen izena) unibertsitateak koordinatuko du.
Laugarrena.-
Kalitatea bermatzeko sistema

Master programak ikasketen kalitatea bermatzeko sistema bat izango du. Helburu horri lotuta, unibertsitate koordinatzaileak kalitatearen ebaluaziorako protokoloak betetzeko behar diren dokumentuak helaraziko dizkie gainerako unibertsitate partaideei. Hitzarmena sinatzen duten gainerako unibertsitateek konpromisoa hartuko dute beren kalitate unitateen bidez beharrezkoa den informazioa bildu, eta unibertsitate koordinatzailera bidaltzeko.
Bosgarrena.-
Beste unibertsitate batzuk atxikitzea
Beste unibertsitate batzuek hitzarmen honi atxikitzeko aukera izango dute, baldin eta sinatzaileek aho batez adosten badute. Hitzarmenari atxikiz gero, onartu egin beharko dituzte bertan ezarritako akordioak eta Unibertsitate arteko Batzorde Akademikoak hartutako erabakiak. Ikasketak martxan jarri ondoren atxikitzen diren erakundeek gainerako erakunde partaideen eskubide eta betebehar berberak izango dituzte.
Seigarrena.- 
Unibertsitate masterraren irakaskuntza programa eta eskaintza
Irakaskuntza programa unibertsitate masterrean partaide diren unibertsitateek batera egin eta eguneratuko dute, Unibertsitate Arteko Batzorde Akademikoaren bidez, eta hitzarmen hau sinatzen duten unibertsitate guztietan eskainiko da modu berean.
Zazpigarrena.- 
Ikasle eta irakasleen mugikortasuna
Unibertsitate partaide bakoitzean masterraren ardura daukaten organoek behar diren baliabideak jarri beharko dituzte irakasleak eta, hala dagokionean, ikasleak unibertsitate batetik bestera joan daitezen, eta haien ardura izango da ere ikasleen praktikak gainbegiratzea eta aurrera eramatea.
Zortzigarrena.- 
Irakaskuntzarako baliabideak eta zerbitzuak
Unibertsitateek erraztasunak emango dizkiete aipatutako ikasketetan matrikulaturiko ikasleei, ikasteko behar dituzten unibertsitateko zerbitzu orokorrak erabil ditzaten (ikasteko gelak, informatika gelak, bibliotekak, laborategiak...), masterra behar bezala garatzeari begira.
Bederatzigarrena.- 
Ikasleak hautatzea eta onartzea
Unibertsitate Arteko Batzorde Akademikoak, 1393/2007 EDn ezarritakoarekin bat etorrita, ikasleak onartzeko baldintza zehatzak eta balorazio irizpideak ezarriko ditu, eta berdinak izango dira unibertsitate partaide guztietan, egiaztatze memorian aurreikusitakoarekin bat etorrita. 
Hamargarrena.
Espedienteen tramitazioa eta irauteko arauak
Hitzarmen hau sinatu duten erakundeek bere gain hartuko dute unibertsitate bakoitzean matrikulatutako ikasleen espedienteak administratzeko eta zaintzeko zeregina.
Ikasleak, ondorio akademiko eta administratiboei dagokienez, matrikulatuta dauden unibertsitateari atxikita egongo dira, eta unibertsitate horretan indarrean dauden arauak aplikatuko zaizkie, graduondoko ikasle gisa, salbuespen izanik irauteko araua eta kredituak aitortu eta transferitzeari buruzko araua, kasu horietan unibertsitate koordinatzailearen araudiaren menpe egongo baitira. Masterreko Koordinazio Akademikoko Batzordeak arautuko ditu zenbait unibertsitateren irauteko arauaren eta kredituak aitortu eta transferitzeari buruzko arauaren kontrakoak diren salbuespen guztiak. 
Hamaikagarrena.- 
Tituluak ematea 
Unibertsitate masterrean parte hartzen duen unibertsitate bakoitzak bertan matrikulatutako ikasleei dagozkien titulu ofizialak eman, eta erregistratuko ditu, abuztuaren 5eko 1002/2010 EDn xedaturikoarekin bat etorrita.
Ikasleak, matrikulari dagokion unibertsitateko tituluaz gain, unibertsitate masterreko ikasketak egin eta gainditu dituen unibertsitatearen ziurtagiriak jasoko ditu.
Hamabigarrena.-
Informazio trukea eta datuen babesa

Hitzarmen hau sinatzen duten unibertsitateek beharrezkoak diren neurriak hartuko dituzte Datu Pertsonalak Babesteari buruzko abenduaren 13ko 15/1999 Lege Organikoa betetzeko eta datuen babes erreala eta eraginkorra bermatzeko.
Hamahirugarrena.-
Unibertsitateko masterraren ikasketa plana aldatzea, bertan behera uztea eta berria proposatzea
Unibertsitate partaide bakoitzak doktorego programa aldatzeko, bertan behera uzteko edo berria proposatzeko eskatu ahal izango die gainerako unibertsitate partaideei, Unibertsitate Arteko Batzorde Akademikoaren bitartez. Eskaera hori, edonola ere, dena delako ikasturtea hasi aurreko ekainaren 30a baino lehen helarazi beharko zaie beste aldeei.
Hori guztia, unibertsitate partaide bakoitzeko arautegiari jarraituta eta ikasketak aldatzeko eta titulua baimentzeko eskumena daukaten organoek zehaztutako prozedurekin bat etorrita.
Hamalaugarrena.-
Ikasketak amaitzea, hitzarmena iraungiz gero
Hitzarmena iraungita, unibertsitateek masterra egiten ari diren ikasleei ikasketak amaitzeko aukera bermatu beharko diete.
Hamabosgarrena.-
Aseguruak
Unibertsitate partaideek beharrezkoa den aseguru estaldura bermatu beharko diete beren irakasleei eta ikasleei, ezarritako mugikortasun programa aintzat hartuta.
Hamaseigarrena.-
Prezioak
Ikasleek unibertsitate masterraren irakasgaien matrikulagatik ordaindu beharreko prezio publikoak irakaskuntza horietan parte hartzen duten unibertsitateei dagozkien autonomi erkidegoek / (unibertsitate ikasketen eskumena duen aginteak) ezarritakoak izango dira, ikasleen matrikula non eginda dagoen aintzat hartuta.
Hamazazpigarrena.-
Diru sarrerak eta gastuak
Hitzarmen honen xede den unibertsitate masterreko ikasketen irakaskuntzak sortutako diru sarrera eta gastuen gestioa unibertsitate partaide bakoitzak horretarako indarrean duen arautegiaren arabera egingo da. 
Hemezortzigarrena.- 
Hitzarmena interpretatzeko araubidea
Hitzarmen hau administratiboa da, eta, beraz, dagokion legeria administratiboak arautuko du haren interpretazioa eta garapena. 

Hitzarmen honetan edo haren exekuzioan sor daitezkeen arazoak hirugarren klausulan aurreikusitako Unibertsitate Arteko Batzorde Akademikoak ebatziko ditu.
Hemeretzigarrena.-
Hitzarmenaren indarraldia
Hitzarmen honek lau urteko iraupena izango du, azken sinatzaileak sinatzen duenetik, betiere autonomia erkidegoetako gobernuek / (unibertsitate irakaskuntzarako eskumena duen aginteak) ikasketak ematea baimentzen badute. Epe horren amaieran, hitzarmena esan gabe berrituko da beste lau urtez, alde sinatzaileetako batek salatzen ez badu, dagokion ikasturtea hasi aurreko ikasturteko ekainaren 30a baino lehen.
Hogeigarrena.-
Bertan behera uzteko arrazoiak
Hauek izango dira hitzarmena bertan behera uzteko arrazoiak:
- Hitzarmen honen helburu den unibertsitateko masterra ez ematea.
- Sinatzaileak elkarren artean erabakitzea.
- Aldeetako batek salatzea, hitzarmen honetan aurreikusita dagoen moduan.
Hogeita batgarrena.- Aurreko hitzarmenak iraungitzea (halakorik badago soilik)
Hitzarmen hau sinatzean, baliorik gabe geratzen da Universidad del País Vasco/Euskal Herriko Unibertsitateak eta (unibertsitatearen izena) unibertsitateak …(e)ko ……aren …..(e)(a)n sinatutako lankidetza hitzarmena, zeina (masterraren izena) unibertsitate masterra elkarrekin antolatzeko eta martxan jartzeko izenpetu baitzen.
Eta, adostasunaren eta onespenaren erakusgarri, aldeek hitzarmen honen ……. ale sinatu dituzte, adierazitako lekuan eta egunean (jatorrizko bertsioari dagokion hizkuntzan), gaztelaniaz eta euskaraz. 

	Leioa, 20..(e)ko …………ren……(a)
Universidad del País Vasco/

Euskal Herriko Unibertsitateren izenean
ERREKTOREA
Miren Nekane Balluerka Lasa

	…………, 20..(e)ko …………ren……(a)
………………… unibertsitatearen izenean
(KARGUA)

(Kargua duen pertsonaren izen-abizenak)


	…………, 20..(e)ko …………ren……(a)
…………. unibertsitatearen izenean
(KARGUA)

(Kargua duen pertsonaren izen-abizenak)

